
 

T 39480 EOY Letter (Albanian) 

 
18 dhjetor 2025 
 
Të nderuara familje, 
 
Ndërsa po i afrohemi fundit të vitit 2025, dëshiroj t'ju falënderoj që jeni pjesë e Shkollave Publike të 
qytetit të Nju-Jorkut (New York City Public Schools) dhe që na besoni edukimin dhe zhvillimin e 
fëmijëve tuaj. Kjo është një përgjegjësi që e marrim jashtëzakonisht seriozisht dhe që mund ta 
përmbushim vetëm në partneritet me secilin prej jush.  
 
Gjatë këtij viti, punuam së bashku për të ndezur shkëndijën e kureshtjes dhe të të nxënit të thelluar në 
shkollat tona. Me programet NYC Reads (NYC lexon) dhe NYC Solves (NYC zgjidh), po sigurojmë që 
nxënësit në të gjithë qytetin të marrin mësimdhënie cilësore në shkrim e lexim dhe në matematikë. 
Përmes punës sonë për Rrugët e Zhvillimit të Nxënësve (Student Pathways), po i përgatisim nxënësit 
për karriera në fusha me kërkesë të lartë, si teknologjia dhe kujdesi shëndetësor. Ndërsa me nismën 
NYCPS Cares (NYCPS Kujdeset), po mbështesim si fëmijën, ashtu dhe familjen në tërësi. 
 
Kjo punë është në përputhje me tri angazhimet kryesore që bëra kur mora për herë të parë detyrën e 
kancelares, angazhime që krijojnë mjedise për të nxënë të thelluar dhe zhvillim: 1) garantimi i sigurisë 
dhe promovimi i mirëqenies, 2) forcimi i mbështetjes gjithëpërfshirëse për mësuesit dhe 3) nxitja e 
fuqizimit të familjes dhe komunitetit. U jam mirënjohëse drejtuesve të shkollave, edukatorëve dhe 
stafit, të cilët kanë punuar pa u lodhur për t'i vënë në jetë këto angazhime në komunitetet tona 
shkollore. 
 
Si rezultat, kemi parë progres real. Pranverën e kaluar, nivelet e aftësisë në lexim dhe matematikë 
arritën pikën më të lartë në më shumë se një dekadë. Që nga viti 2022, nxënësit kanë përfituar mbi 30 
milionë dollarë nga të nxënit me bazë në punë, siç janë praktikat profesionale dhe stazhet e punës. 
Gjithashtu, gjatë vitit të fundit janë regjistruar si ndërlidhës familjarë (Family Connectors) rreth 3800 
vullnetarë familjarë, duke ndihmuar familje të tjera të kenë akses në burime dhe mbështetje. Për një 
përmbledhje të progresit të arritur, ju lutemi vizitoni faqen tonë të internetit: 
schools.nyc.gov/NYCPSProgress. 
 
Si kancelare dhe si prind i një nxënësi në Shkollat Publike të Nju-Jorkut (New York City Public Schools), 
ju falënderoj për bashkëpunimin dhe ju uroj një sezon të gëzueshëm festash. Teksa shkojmë drejt vitit 
të ri, kam besim se të rinjtë tanë do të vazhdojnë të zhvillohen dhe të ecin përpara me sukses.   
 
Me mirënjohje,  
 

 
 
Melissa Aviles-Ramos 
Kancelare 

https://schools.nyc.gov/NYCPSProgress

